
ESCOLA GALEGA DE
ADMINISTRACIÓN PÚBLICA

Resolución do 14 de maio de 2010 da
Escola Galega de Administración Pública
pola que se convocan novas Xornadas sobre
a reforma da Lei de ordenación urbanística
de Galicia.

Dentro do plan de actividades da Escola Galega de
Administración Pública para o ano 2010 e de acor-
do coas funcións atribuídas pola Lei 4/1987, do 27
de maio, de creación da escola, e pola Lei 10/1989,
do 10 de xullo, de modificación da anterior, convó-
canse, en colaboración coa Secretaría Xeral de
Ordenación do Territorio e Urbanismo, novas Xorna-
das sobre a reforma da Lei de ordenación urbanísti-
ca de Galicia, conforme as seguintes bases:

1. Obxectivos:

A recente promulgación da Lei 2/2010, do 25 de
marzo, de medidas urxentes de modificación da
Lei 9/2002, do 30 de decembro, de ordenación urba-
nística e protección do medio rural de Galicia, que
entrou en vigor o 21 de abril deste ano, fai preciso
unha actividade de divulgación das importantes
innovacións normativas que introduce. En primeiro
lugar, as reformas en materia de aprobación de plans
urbanísticos, coas maiores competencias munici-
pais, a simplificación de trámites e o acurtamento
dos prazos, o que levará consigo unha maior flexibi-
lidade e axilidade neste ámbito. En segundo lugar, e
conforme as prescricións da normativa comunitaria,
o procedemento de avaliación ambiental estratéxica
pasa a formar parte do contido dos instrumentos de
ordenación do territorio e do planeamento urbanísti-
co, que ven reforzados os seus aspectos ambientais.
En terceiro lugar, dótase dun novo estatuto o solo
rústico e do núcleo rural para os efectos de lograr
unha maior eficacia na súa xestión. Por último, arti-
cúlanse unha serie de medidas que pretenden dotar
de maior seguridade xurídica e estabilidade o tráfi-
co inmobiliario, en especial en materia de edificios
fóra de ordenación e de determinadas tipoloxías de
edificacións sen licenza.

O pasado día 4 tivo lugar a celebración dunha Xor-
nada sobre a reforma da Lei de ordenación urbanís-
tica de Galicia realizada en Santiago de Compostela.
Debido ao interese suscitado por esta, a Escola Gale-
ga de Administración Pública, en colaboración coa
Secretaría Xeral de Ordenación do Territorio e Urba-
nismo, consideran oportuno reeditar esta acción for-
mativa en diversas cidades de Galicia.

2. Contidos:

Serán tratados, entre outros, os seguintes temas:

-A Lei 2/2010, de reforma da LOUG: un lugar para
o encontro.

-Principios e bases da reforma operada pola
Lei 2/2010.

-Innovacións en materia de planeamento e avalia-
ción ambiental.

-O estatuto xurídico do solo rústico e do solo do
núcleo rural tras a Lei 2/2010.

-A reposición da legalidade urbanística na
Lei 2/2010.

3. Destinatarios:

Persoal das diferentes administracións públicas,
Administración autonómica e local, vinculado co
urbanismo, arquitectos, enxeñeiros, profesionais do
dereito e interesados en xeral.

4. Desenvolvemento:

Lugar e data: as xornadas terán lugar o:

-26 de maio, na Coruña, na aula magna da Facul-
tade de Ciencias Económicas e Empresariais, situa-
da no Campus de Elviña, s/n.

-2 de xuño, en Lugo, no salón de actos do edificio
administrativo da Xunta de Galicia situado na rolda
da Muralla, nº 70, planta baixa.

-9 de xuño, en Ourense, no salón de actos do edi-
ficio administrativo da Xunta de Galicia, situado na
avenida da Habana, nº 79.

-16 de xuño, en Pontevedra, no salón de actos do
edificio administrativo da Xunta de Galicia, situado
na rúa Fernández Ladreda, nº 43.

-23 de xuño, en Vigo, no salón de actos do edificio
administrativo da Xunta de Galicia, situado na rúa
Concepción Arenal, nº 8.

Duración: 6 horas lectivas en xornada de mañá e
tarde.

5. Número de prazas:

Limitado polas capacidades dos locais.

6. Solicitudes:

Tramitación de solicitudes: as solicitudes irán diri-
xidas ao director da Escola Galega de Administra-
ción Pública (polígono das Fontiñas, rúa de Madrid,
2-4, 15707 Santiago de Compostela), segundo o
modelo que figura como anexo a esta convocatoria, e
serán presentadas no rexistro xeral da EGAP ou ben
de calquera das formas previstas no artigo 38.4º da
Lei 30/1992, do 26 de novembro, de réxime xurídi-
co das administracións públicas e do procedemento
administrativo común. Serán admitidas inscricións
por medio de fax enviado ao número 981 54 63 30
ou por correo electrónico dirixido ao enderezo
novas.egap@xunta.es

Inscricións fóra de prazo: só serán admitidas, de
quedaren prazas libres, coa condición de que cum-
pran os requisitos xerais antes indicados.

As persoas solicitantes poderán obter a confirma-
ción da súa admisión se chaman por teléfono, dás 8.30
ás 14.30 horas, aos seguintes números: 981 54 62 41-
881 99 70 14.

7. Prazo:

O prazo de presentación de solicitudes finalizará:

-O 24 de maio, para a xornada da Coruña.

-O 31 de maio, para a xornada de Lugo.

-O 7 de xuño, para a xornada de Ourense.

-O 14 de xuño, para a xornada de Pontevedra

-O 21 de xuño, para a xornada de Vigo.

8. Modificacións:

A EGAP resérvase a facultade de interpretar e de
resolver as incidencias que poidan xurdir no desen-

volvemento destas xornadas, así como a facultade de
cancelalas se o escaso número de solicitudes non
xustificase a súa realización.

9. Certificado de asistencia:

Será entregado un certificado de asistencia, ao
final das xornadas, a aquelas persoas inscritas que
asistisen a elas. Neste documento aparecerán de for-
ma expresa a natureza da actividade e a data de rea-
lización.

Santiago de Compostela, 14 de maio de 2010.

Pablo Figueroa Dorrego
Director da Escola Galega de Administración

Pública

UNIVERSIDADE DA CORUÑA

Corrección de erros.-Resolución do 14 de
abril de 2010 pola que se publica o plan
de estudos de graduado ou graduada en
Relacións Laborais e Recursos Humanos.

Advertido erro na devandita resolución, publicada
no DOG nº 92, do 18 de maio de 2010, cómpre efec-
tuar a seguinte corrección:

-Na páxina 8.676, no punto 1.4., no Terceiro cur-
so, onde di:

«Dereito administrativo Optativo 6»

Debe dicir:

«Dereito administrativo Obrigatorio 6».

IV. OPOSICIÓNS E CONCURSOS

CONSELLERÍA DE FACENDA

Orde do 14 de maio de 2010 pola que se
procede ao nomeamento como funciona-
rios/as do corpo facultativo superior de
Administración da Xunta de Galicia, gru-
po A, escala de inspección urbanística,
dos/as aspirantes que superaron o proceso
selectivo convocado pola Orde do 28 de
decembro de 2007.

Unha vez rematado o proceso selectivo para o ingre-
so no corpo facultativo superior de Administración da
Xunta de Galicia, grupo A, escala de inspección
urbanística, convocado pola Orde da Consellería de


